
Денови на медиумска писменост 2020





�


На 28 октомври, Агенцијата и Македонскиот институт за медиуми организираа тркалезна маса на тема „Потребата и можностите за вклучување на медиумската писменост во формалното образование во Р.С.Македонија“ на која поздравно обраќање имаше директорoт на Агенцијата г-н Зоран Трајчевски, а меѓу говорниците беа министерката за образование и наука, директорката на МИМ и националниот консултант при Регионалната канцеларија на УНЕСКО за наука и култура во Европа. Во делот наменет за дискусија, учесниците имаа можност да дискутираат за планираните реформи во насока на вклучување на медиумската писменост во образованието, инфраструктурата на училиштата и достапните ресурси, улогата на наставниците и нивната подготовка во контекст на медиумската писменост.





Агенцијата на 2 ноември ја организираше дебатата „Род, плати и радиодифузија“, која беше посветена на родот како аспект на медиумската писменост. На овој настан, кој се одржа на завршниот ден од Деновите на медиумска писменост 2020, се говореше и за третманот на родовите прашања во вестите на националните телевизии во периодот 2012 – 2017 година, а беа презентирани и наодите од Анализата на родовата структура на платите во радиодифузијата во 2019 година, која ја изработи Агенцијата, а во која се опфатени податоци од Јавниот сервис и 46 телевизии и 64 радија.









































Завршена јавна расправа за текстот на Нацрт – политиката за обезбедување пристапност до аудиовизуелните медиумски услуги за лицата со сетилна попреченост





Агенцијата за аудио и аудиовизуелни медиумски услуги на 5 октомври отвори јавна расправа за текстот на � HYPERLINK "https://avmu.mk/wp-content/uploads/2020/10/%D0%9D%D0%B0%D1%86%D1%80%D1%82-%D0%B4%D0%BE%D0%BA%D1%83%D0%BC%D0%B5%D0%BD%D1%82-%D0%B7%D0%B0-%D0%BF%D0%BE%D0%BB%D0%B8%D1%82%D0%B8%D0%BA%D0%B8-%D0%B7%D0%B0-%D1%81%D0%B5%D1%82%D0%B8%D0%BB%D0%BD%D0%B0-%D0%BF%D0%BE%D0%BF%D1%80%D0%B5%D1%87%D0%B5%D0%BD%D0%BE%D1%81%D1%82-%D0%B7%D0%B0-%D1%81%D0%B5%D0%B4%D0%BD%D0%B8%D1%86%D0%B0.docx" �Нацрт – политиката за обезбедување пристапност до аудиовизуелните медиумски услуги за лицата со сетилна попреченост.�





Во овој документ се исцртуваат и посочуваат главните правци на делување на регулаторното тело, додека конкретните активности ќе зависат од актуелните потреби на целната група т.е. визуелно и слуховно попречените лица, но и другите лица со инвалидност, како и од можностите на радиодифузерите и давателите на аудиовизуелните услуги по барање, и ќе се планираат на годишно ниво.


Агенцијата ги повика сите заинтересирани и засегнати страни со свои мислења и предлози да учествуваат во јавната расправа и истите во писмена форма да ги достават по електронски пат на е-адресата contact@avmu.mk. 





Јавната расправа траеше до 31 октомври 2020 година, а коментарите и мислењата кои пристигнаа до Агенцијата се достапни на � HYPERLINK "http://www.avmu.mk" �www.avmu.mk� 

































































Податоци за досегот на радиостаниците и за уделот во вкупната гледаност на телевизиските станици – трет квартал од 2020 година








За потребите на Агенцијата за аудио и аудиовизуелни медиумски услуги е изработено истражување за досегот на радиостаниците и за уделот во вкупната гледаност на телевизиските станици, за третиот квартал од 2020 година. 





Повеќе информации за истражувањето можат да се погледнат на веб страницата на Агенцијата на линкот: � HYPERLINK "https://avmu.mk/wp-content/uploads/2020/10/AVMU_Doseg_2020_Q3_20201015.pdf" �Податоци за досегот на радиостаниците и за уделот во вкупната гледаност на телевизиските станици, за третиот квартал од 2020 година. �


































































































Октомври, 2020г.                                                                                                                                                                              Бр.10





Од 26 октомври до 2 ноември 2020 година, се одржа второто издание на Деновите на медиумската писменост организирани од Мрежата за медиумската писменост. Во текот на ДМП 2020, сите заинтересирани граѓани имаа можност да се вклучат во активностите предвидени со овогодишната програма - работилници, дебати, вебинари и други онлајн настани фокусирани на различни аспекти од медиумската писменост. 


Поради присутната Ковид-19 пандемија, сите настани целосно беа организирани и спроведени преку интернет платформата ЗООМ, следејќи го примерот на Глобалната недела на медиумска и информациска писменост на УНЕСКО (од 24 до 31 октомври).





Соопштенија за јавност





Агенцијата за аудио и аудиовизуелни медиумски услуги на 4 октомври ги информираше медиумите дека почнаа да течат роковите за регистрација во ДИК и за доставување ценовници за Предвремените избори за градоначалник на општина Пласница и општина Штип, кои ќе се одржат на 13 декември 2020 година.





Во соопштението беше посочено дека радиодифузерите, печатените медиуми и електронските медиуми (интернет порталите), доколку обезбедуваат платено политичко рекламирање (ППР) за предвремените избори за градоначалник на општина Пласница и општина Штип, се должни да се регистрираат во Државната изборна комисија најдоцна до 24 часот на 05 октомври, за што треба да поднесат барање за упис, со прилог тековна состојба издадена од Централен регистар на Република Северна Македонија, не постара од 30 дена, како и дека медиумите коишто нема да се регистрираат во ДИК, нема да имаат право да користат финансиски средства за ППР, обезбедени од Буџетот на државата.


Медиумите беа потсетени дека се должни во рок од пет од денот на распишувањето на изборите да утврдат ценовници за платено политичко рекламирање на учесниците во изборниот процес и најдоцна до 7 октомври да ги достават до Државната изборна комисија, Државниот завод за ревизија и Државната комисија за спречување на корупцијата, а радиодифузерите и до Агенцијата за аудио и аудиовизуелни медиумски услуги. 





На 13 октомври, Агенцијата преку соопштение ги осуди заканите со тужба од страна на директорката на Националната агенција за европски образовни програми и мобилност упатени кон онлајн медиумот А1он, поради објавување текстови поврзани со ЕУ проекти спроведувани од оваа Агенција. Во соопштението беше наведено дека заканите со тужби, наместо со поставување аргументи или користење на правото на исправка или одговор претставуваат директен притисок врз работата на медиумите и обид за цензура, па оттаму секој вид на закани и притисоци врз новинари претставуваат загрозување на слободата на информирање и се апсолутно неприфатливи.





Агенцијата потсети дека во ниту еден момент не треба да се заборави дека улогата на медиумите е да отвараат прашања од јавен интерес и треба да се поттикнуваат темелно и професионално да ги извршуваат своите обврски и навремено да ја информираат јавноста. Истовремено, медиумските работници треба да се придржуваат до новинарските стандарди, да ги проверуваат информациите пред нивното објавување и да ги земат предвид сите релевантни извори.








Надзори врз радиодифузери, ОЈЕКМ и печатени медиуми





Радиодифузери





Вонреден административен надзор за обврските од Правилникот за минимални технички, просторни, финансиски и кадровски услови за добивање дозвола за радио и телевизиско емитување, Агенцијата изврши врз радио Холидеј, радио ПРО-ФМ, радио Капитол ФМ, радио БУМ, Еко радио, радио Акорд, радио Модеа, радио 102ка-ФМ, Плеј радио, Скај Радио Плус, Сити Телевизија, ТВ Шења и ТВ Дибра. При надзорот беше утврдено дека радиодифузерите ги исполниле минималните кадровски услови утврдени во Правилникот.





За законските обврски коишто се однесуваат на објава на импресум, информации коишто треба да се направат достапни на корисниците и за објава на идентификација на радиодифузерот, редовен административен надзор е извршен врз радио Јон, радио Метрополис, радио Антена 5 и радио Канал 77. При надзорот беше утврдено дека радио Јон од Струга на 3 октомври 2020 година, во дел од емитуваните програми на ги објави податоците што е должен да ги емитува на соодветното место за секоја содржина од програмскиот сервис.











Одземање на дозвола за ТВ емитување на ТРД Вижн БМ-ТВ Канал Визија ДОО Скопје





Советот на Агенцијата на 36-та седница одржана на 7 октомври 2020 година донесе Одлука за одземање на дозволата на Трговското радиодифузно друштво ТРД Вижн БМ-ТВ Канал Визија ДОО Скопје, поради неисполнување на обврската за плаќање на годишниот надоместок за ТВ емитување (член 80 став 5 од ЗААВМУ), во законски утврдениот рок – 30 дена од денот на приемот на фактурата.





Откако беше одземена дозволата за ТВ емитување, Советот на Агенцијата на 38-та седница одржана на 21 октомври 2020 година, донесе решение за бришење од регистарот на радиодифузери на ТРД Вижн БМ-ТВ Канал Визија ДОО Скопје.




























































































Печатени медиуми





Врз 19 издавачи на печатени медиуми извршен е редовен административен надзор за обврската за објава на импресум. 


Надзорот ги опфати издавачите Медија Прес ВМ Битола, АМПТЕАМ Скопје, Јени Балкан Скопје, АТВ Медиа Скопје, Колор Медиа Плус Скопје, Визиони М Скопје, Мармакс Степ Скопје, Медиум Боја 43, Зелена Берза, Паблик, Репро принт Скопје, Слободен печат Скопје, Вечер прес Скопје, Коха Продукцион Скопје, Медиа Плус Фокус Скопје, Еуро-Мак Компани Скопје, Биро Прес Скопје, Кликер Маркетинг Скопје и Зенит Прес Плус Прилеп. При надзорот беше констатирано дека обврската од Законот за медиуми е исполнета кај сите издавачи на печатени медиуми.





Оператори





За обврските коишто се однесуваат на регистрација на програмски сервиси во Агенцијата и титлување на програмите коишто ги реемитуваат операторите, извршен е редовен програмски надзор врз операторите Дрим Сат ИПТВ од Чегране, Мултимедија Нетворк Л од Гостивар, Нафи и Беко од Гостивар, Скрембл од Ново Село и Теленет КОМ од Тетово. При надзорите не се констатирани прекршувања.





Редовен програмски надзор е извршен врз операторот Тотал ТВ од Скопје за обврските коишто се однесуваат на регистрација на програмски сервиси во Агенцијата, титлување на програмите коишто ги реемитуваат операторите и обврските во програмскиот пакет задолжително и бесплатно да се содржат програмските сервиси на јавниот радиодифузен сервис. 





Со надзорот беше констатирано дека операторот го реемитува програмскиот сервис „ТВ 24 Вести“, кој не е опфатен со потврдата за регистрација на програмски сервиси издадена од Агенцијата, и во својот програмски пакет ги нема обезбедено програмските сервиси на јавниот радиодифузен сервис „МРТ 2“, „МРТ 3“, „МРТ4“ и „МРТ 5“. 





За стореното прекршување на Законот за аудио и аудиовизуелни медиумски услуги, Советот на Агенцијата на 38-та седница одржана на 21 октомври 2020 година, изрече две мерки јавни опомена за операторот Тотал ТВ од Скопје. 








Јавни опомени за радиодифузери





Советот на Агенцијата на 37-та седница одржана на 14 октомври 2020 година, врз основа на констатации од извршени надзори каде е утврдено непочитување на Законот за аудио и аудиовизуелни медиумски услуги и Законот за медиуми, донесе пет Решенија за изрекување на мерки јавна опомена. 


Врз основа на констатации од редовен административен надзор, за неисполнување на обврската за објавување на податоци коишто треба се емитуваат на соодветно место за секоја содржина од програмскиот сервис, Советот на Агенцијата изрече мерки јавна опомена на Скај радио од Скопје и радио Урбан ФМ од Скопје.


За неемитување на доброволно пријавениот процент музика на македонски јазик, мерки јавна опомена се изречени на Скај радио од Скопје и Радио Зона М-1 од Скопје. На Скај радио мерка јавна опомена е изречена и за необезбедување информации што треба да им се направат достапни на корисниците.

